
ՀՀ արտաքին գործերի նախարար 
պարոն Էդվարդ Նալբանդյանին  
Հարգելի պարոն Նալբանդյան
Ի կատարումն ՀՀ վարչապետի` ս.թ. մայիսի 2-ի թիվ 02/12.10/6033-16 հանձնարականի և, քննության առնելով «Ագրոկենսաբազմազանության պահպանման մասին» կոնվենցիայի նախագիծը (այսուհետ` Նախագիծ) և կից նյութերը` հայտնում ենք, որ Նախագծի ստորագրման նպատակահարմարության վերաբերյալ մեր իրավասությունների շրջանակներում դիտողություններ և առաջարկություններ չունենք:

Միևնույն ժամանակ հայտնում ենք, որ «Հայաստանի Հանրապետության միջազգային պայմանագրերի մասին» ՀՀ օրենքի 22-րդ հոդվածի 1-ին մասի և 44-րդ հոդվածի 1-մասի համաձայն` ՀՀ միջազգային պայմանագրերը, ինչպես նաև դրանցում կատարվող փոփոխություններն ուժի մեջ են մտնում բացառապես վավերացման (ՀՀ Ազգային ժողովի կողմից) կամ հաստատման (ՀՀ Նախագահի կողմից) հիմքով:

Ելնելով վերոգրյալից` առաջարկում ենք Նախագծի 11-րդ հոդվածի «համապատասխան արձանագրությամբ» բառերից հետո ավելացնել «և ուժի մեջ են մտնում համաձայն սույն Կոնվենցիայի 13-րդ հոդվածի» բառերը:

Միաժամանակ, կից Ձեզ ենք ներկայացնում սույն առաջարկը ռուսերեն լեզվով:

Առդիր` 1 էջ:

Հարգանքով` 






Գագիկ Խաչատրյան
Կատ.` Նունե Սակապետոյան

Միջազգային համագործակցության վարչություն

